
Annotatsiya. Enkarziya paraziti oqqanot zararkunandasining ixtisoslashgan 

entomofagi hisoblanib, 1:5 (parazit:zararkunanda) nisbatda tarqatilganda eng yuqori 

biologik samaradorlik qayd etildi. Biolaboratoriya sharoitida koʻpaytiriladigan 

enkarziya parazitining turlarini, enkarziya formosa turining rivojlanish stadiyasi, 

yashovchanligi oʻrganilib, uzluksiz koʻpaytirishga erishildi va oqqanot 

zararkunandasiga qarshi Enkarziya parazitining biologik samaradorligi aniqlandi. 

Kalit soʻzlar: Enkarziya paraziti, entomofag, rivojlanish, zararkunanda, 

samaradorlik, biotsenoz, populatsiya, imago va bosqichli koʻpaytirish. 

Kirish. Ilmiy ishdan koʻzlangan maqsad Oʻzbekiston Respublikasining sabzavot 

va poliz mahsulotlari yetishtiriladigan hududlarida issiqxona oqqanoti va gʻoʻza 

oqqanoti keng tarqalgan hamda iqtisodiy zarari ortib borayotgan sharoitda qishloq 

xoʻjaligi mahsulotlaridan yetarli darajada moʻl xosil olish va mahsulotning organik 

tozaligiga erishish boʻyicha Enkarziya parazitining turlari, rivojlanishi va oqqanot 

zararkunandasi populatsiyasiga ta’sirini oʻrganish boʻyicha ilmiy-amaliy tavsiyalar 

ishlab chiqishdan iborat. 

Tajriba davomida Enkarziya paraziti biolaboratoriyada maxsus tuvaklarda ekib 

oʻstirilgan tamaki oʻsimligida koʻpayib rivojlangan oqqanot zararkunandalarida 

koʻpaytirildi hamda Enkarziya parazitini laboratoriya sharoitida uzluksiz 

koʻpaytirishning ilmiy asoslangan tartibi ishlab chiqildi.  Shuningdek Oqqanotlar 

sonini qisqartirishdagi biologik samaradorligi 1:5 (parazit:zararkunanda) nisbatda 

boʻlgan holda 78.8% ekanligi aniqlandi.  

Qishloq xoʻjaligi maxsulotlarini yetishtirishda kimyoviy moddalarning 

ishlatmasdan yuqori hosil olish, ekologik toza mahsulot olish uchun oqqanotga qarshi 

Enkarziya parazitini qoʻllash, uning zararkunanda rivojlanishi va populatsiyalari sonini 

kamayishiga ta’sirini oʻrganish hozirgi kunda oʻsimliklarni himoya qilish 

mutaxassislari oldida turgan dolzarb muammolardan biri hisoblanadi.  

Enkarziya tabiiy holatda biotsenozda zararkunandalar sonini kamaytirib, ularni 

balansda ushlab turuvchi parazit entomofaglardan hisoblanadi. Dunyo boʻylab 

Enkarziyaning biologik nazoratda foydalaniladigan 13 turi mavjudligi ilmiy 

adabiyotlarda qayd etilgan. 

 Enkarziya parazitini biolaboratoriya sharoitida koʻpaytirish uchun ozuqa ekini 

sifatida tamaki oʻsimligidan foydalanildi. Enkarziyani parazitini bosqichli koʻpaytirish 

maqsadida 4-5 ta chin barg hosil qilgan tamaki koʻchatlari oqqanot bilan zararlantirildi. 

Oqqanot lichinkalarini Enkarziya bilan zararlash Enkarziya gʻumbagi boʻlgan tamaki 

barglarini oʻsimlik shoxlari orasiga qoʻyib chiqish orqali amalga oshirildi. Enkarziya 

urg'ochilari 50-100 ta tuxumni xoʻjayin turining nimfalari yoki lichinkalari tanasiga alohida 

joylashtirishi aniqlandi. Enkarziya lichinkalari optimal haroratda taxminan ikki hafta ichida 

toʻrtta davr orqali rivojlanadi. Parazitlashgan issiqxona oqqanoti lichinkalari taxminan 10 

kun ichida qora rangga aylandi. Enkarziya populatsiyasi oq pashsha tanasida sodir boʻladi. 

Voyaga yetgan parazitlar taxminan 10 kundan keyin paydo boʻldi. Encarsia formosa T. 

vaporariorumning barcha yetilmagan bosqichlarida, tuxum va harakatlanuvchi birinchi 

burjdan tashqari, B. tabacining oʻrnashgan birinchi nimfadan kattaroq barcha yetilmagan 

bosqichlarida tuxum qoʻyadi. Encarsia formosa ham T. vaporariorum, ham B. tabacining 

uchinchi, toʻrtinchi va prepupal nimfalarida tuxum qoʻyishni afzal koʻradi. Oqqanot 

lichinkalarida 7-8 kun ichida Enkarziya gʻumbagi hosil boʻlishi aniqlandi va ularning 

tamaki bargida hosil boʻlishi 70% ga yetganda yigʻib olindi. Enkarziyani uzluksiz 

laboratoriya sharoitida koʻpaytirish maqsadida tamaki koʻchatlari 40-50 kun farqi bilan 

ekildi. Yoz oylarida oqqanot zararkunandasining ozuqa oʻsimligi boʻlgan tamakini 

ekishdan to yigʻishtirib olgunga qadar sarflangan vaqt 65-80 kun, qishda esa 75-90 

kunga yetdi. Enkarziya parazitining asosiy 2 ta cheklovi mavjud boʻlib bular: parazitni 

oqqanot lichinkasidan boshqa obyektda saqlab qolaolmaslik va 240 C dan past 

haroratda oq pashshalarni zararlayolmasligi. Enkarziya imagosi kuniga uchta nimfa bilan 

oziqlanadi va 12 kunlik umr davomida oʻrtacha 95 ta nimfani oʻldirishi aniqlandi. Tuxum 

qoʻyishdan kattalar paydo boʻlgunga qadar boʻlgan vaqt 25 kunni tashkil qildi. 

Sabzavot va poliz ekinlarida oqqanot zararkunandasining sonini biologik nazorat 

qilish maqsadida zararkunandaning tuxumlari Enkarziya formasoning imagosi orqali 

zararlash tavsiya etiladi. Bu orqali kimyoviy preparatlarning zararkunandaga qarshi 

kurashishda ishlatilishiga yoʻl qoʻyilmaydi. Enkarziyani uzluksiz koʻpaytirish usuli 

yordamida qish va bahor mavsumida ham organik toza qishloq xoʻjaligi mahsulotini 

yetishtirishga imkon yaratiladi. Enkarziya paraziti oqqanotlarning kamida 15 turini 

zararlaydi. 

